
Öz: Osmanlı Devleti, 19. yüzyılın ikinci çeyreğinde kendi 
sınırlarında yaşayan halkı korumak ve varlığını sürdürebilmek için 
1839 yılında Tanzimat Fermanı’nı ilan etmiştir. Ferman, siyâsî, 
idârî, askerî, hukukî alanlarda maddeler içermektedir. Tanzimat 
dönemi, diğer birçok alanda olduğu gibi eğitim alanında da etkisini 
günümüze dek sürdürmüş önemli bir dönemdir. Eğitimin Osmanlı 
Devleti’ni kurtaracak hem siyasal hem de toplumsal işlevinin 
olması, bu alanda yeniliklerin gerçekleştirilip teşkîlâtlanmanın 
güçlendirilmesine sebep olmuştur. Örgün eğitimde ilk, orta ve 
yüksek derecede okullar açılmıştır. Meslekî ve teknik eğitimin 
temelleri atılmıştır. Bakanlık düzeyindeki ilk resmî eğitim kurumu 
olan Maârif-i Umumiye Nezâreti kurulmuştur. Nezâretin ilk nâzın 
Abdurrahman Sami Paşa, ilk müsteşarı Hayrullah Efendi’dir. 
Başkentte ve taşralarda açılması planlanan okullar, tek ve kapsayıcı 
bir nizamnâme ile belirtilmiştir. 1869’da yayınlanan Maârif-i

Umumiye Nizâmnâmesi, fünun ve maârifin refahın temel kaynağı 
olduğunu ifade etmektedir. Aynca Osmanlı Devleti’ndeki 
mekteplerin sayısının arttırılması gerektiği vurgulanmıştır. Bu 
tarihten sonra eğitim kurumlan çoğaltılmıştır. Yeni eğitim 
politikaları uygulanmaya başlanmıştır. Öğretim yöntem ve 
teknikleri geliştirilmiş, okul programları hazırlanmış, öğretmenlik 
meslek haline getirilmiştir. Bir bakıma dağınık halde bulunan eğitim 
sistemi toparlanmaya çalışılmıştır. Günümüz mâarif teşkîlâtı, 
Tanzimat’tan sonra oluşturulan teşkîlâtın uzantısıdır. Eğitim 
alanındaki teşkîlâtlanmayı, beraberinde gelen yenilik ve 
değişiklikleri anlayabilmemiz için Tanzimat sürecindeki 
yapılanmayı kavramamız gerekir. Lütfi Efendi’nin 1 Eylül 1926 
yılında Türk Tarihi Encümeni Mecmuası’nda yayınlanan 
“Tanzimat’tan Sonra Türkiye’de Maârif Teşkîlâtı (1267-1287)” adlı 
makale bahsi geçen dönem için faydalı bir çalışma olduğu 
düşünüldüğünden günümüz Türkçesine aktarılmıştır.
Anahtar Sözcükler: Tanzimat, Maârif, Osmanlı, Eğitim Tarihi 
EDUCATION ORGANIZATION IN TURKEY AFTER 

THE TANZİMAT (LÜTFİ EFENDİ)
Abstract: Ottoman Empire declared Tanzimat Edict in 1839, in the 
second quarter of the 19th century in order to protect the people 
living within its borders and to maintain its existence. The edict 
contains articles in political, administrative, military and legal 
fields. Tanzimat period is an important period that has continued its 
influence in the field of education as well as in many other fields. 
The fact that education has both a political and social function that 
will save the Ottoman Empire has led to innovations in this field and 
strengthening o f organization. Primary, secondary and higher level 
schools have been opened in formal education, as well as the 
vocational and technical training. Ministry o f National Education, 
the first official educational institution was established. 
Abdurrahman Sami Pasha was the first minister o f the ministry and 
Hayrullah Efendi was its first undersecretary. The schools planned 
to be opened in the capital and in the provinces are specified with a 
single and comprehensive regulation. The statute on general 
education, published in 1869 states that science and education are 
the main sources o f wealth. In addition, it was emphasized that the 
number o f schools in the Ottoman Empire should be increased. 
After this date, educational institutions have been increased. New 
education policies have started to be implemented. Teaching 
methods and techniques were developed, school programs were 
prepared, and teaching became a profession. The education system, 
which was in a way dispersed, was tried to be recovered. Today's 
educational organization is an extension o f the organization

established after the Tanzimat. In order to understand the 
organization in the field o f education and the innovations and 
changes that come with it, we need to understand the structuring in 
the Tanzimat process. Lutfi Efendi published an article named 
“Education Organization in Turkey After the Tanzimat” in 1 
September 1926 in the Journal o f Turkish Historical Council. Since 
this article is thought to be a useful study for the mentioned period, 
it has been transferred to today's Turkish.
Keywords: Tanzimat, Education, Ottoman, Education History

TANZİM AT’ TAN SONRA TÜRKİYE’DE MAÂRİF 
TEŞKİLATI (LÜTFİ EFENDİ)
Türk Tarih Encümeni Mecmuası

On altıncı sene
Numara 17 (94)

1 Eylül 1926
TANZİM AT’ TAN SONRA TÜRKİYE’ DE MAÂRİF 

TEŞKÎLÂTI 
(1267-1287)

[Lütfi Tarihi’nin gayrı matbu cildlerinden]
1267 senesi 

Teşkil-i Encümen-i Dâniş
Maârif-i Umûmiye Meclisi şubesi olmak üzere dârü’ s-saltanat’üs- 
seniyyede ayda bir ve lede-l iktizâ on beş günde bir kere in’ ikad etmek 
üzere (Encümen-i Dâniş) namıyla fevkalâde bir meclis, maârif meclisi 
teşkil olundu. Bu meclisin aza-yı dâhiliyesi kırk adede münhasır olup 
haricî azası mahdud değil idi. Vazifesi terbiye-i umûmiye ve izâle-i cehil 
teb’ayı müeddî ketb ve resâil ve evrak-ı matbûaın sehl-ül ifade-i lisan-ı 
sade ile telif ve tercüme ve neşri misillü esbab-ı teshiliyeden ibaret idi. 
Saire Şaban 449 numaralı Takvim-i Vekayi’de meclis-i mezkûra dâir neşr 
olunan mukaddeme-i şâyan mütâlaa-yı âsar-ı edebiyye-i osmaniyyedendir. 
Meclisin nizamname-i dahilîsi dahi o takvimde mündericdir.
Bervech-i muharrer Encümen-i Dâniş’in nizâmat ve azâsı tanzim ve tertib 
olunmuş olduğundan Ramazan-ı Şerîf in on dokuzuncu günü cennetmekân 
Sultan Mahmud Han-ı Sâni hazretlerinin türbe-i şerifleri civarında vâkıa 
Valide Sultan Mektebi’nde küşadı hakkında şerefsüdur buyrulan irâde-i 
seniyye mucebince yevm-i mezkûrda oraya teşrif-i şahâne vukuyla erkan
ı devlet ve memurin-i benam hazır olduğu halde meclis-i mezkûr usul-ı

makbule ve tarz-ı memduh üzere huzur-ı şahânede küşad olundu. Hin-i 
küşadında meclis-i mezkûrun nazımı ve reisi mâarif enisi olan Sadrazam 
Mustafa Reşid Paşa tarafından bilbedâhe ityan olunan nutuk-ı bâliğ huzzar 
müstemisi mecbur kemal-i tahsin eylemişdir. Nutuk-ı mezkûru müteakib 
evvelce kaleme alınan nutuk müretteb dâhî okundu ve deavat-ı 
muvaffakiyet-i şahâne tekrar kılınarak avdet olundu.

1273 senesi 
Teşkil-i Nezâret-i Maârif-i Umûmiye 

Ulûm ve maârifin kesb-i terki ve teksir-i esbabının istihsali sırasında 
Maârif-i Umûmiye musâlahanın bervech-i matlub ruiyyet ve tesviyesi 
zımnında bir nezâret-i mûtenâ-yı behâ teşkil olundu.
Maârif ve Ulûm Nezâreti mine’ l-kadim makam-ı fetvânın vazife-i 
şer’ iyyesi olduğundan teşkil yeni değildir. Belki makam-ı fetvâdan fek ile 
diğere ihâle demektir. O zaman makam-ı fetvâda bulunan zatın sükûtla 
muvâfakat eylemesi intizar-ı umûmîye ve ecânibe karşı o vakte kadar 
Devlet-i Aliyye-i Osmaniyye’de maârif ve ulûm için idare ve nezâret 
bulunmamış îtikadıyla ibtidâî tulû’ -ı âfitab-ı saltanat-ı seniyyeden beri 
ulûm ve maârifin tervic ve taammümü emrinde binlerce âsar-ı ilmiyye ve 
vaz’ ve tesisine muvaffak olmuş ve şahirah-ı şerîat ve adaleti es hareket 
ittihaz etmiş olan Devlet-i Aliyye-i Osmaniyye’dir.
Maârif ve ulûmdan meram-ı ulûm-ı şer’ iyye ve nakliye ise bu ulûm ve 
maârif-i memâlik-i islâmiyyenin şehur ve kasabatında kâin medâris-i 
mevcudede tahsil olunmakdadır. Milyonlarca efrad-ı islâmiyyenin şerâit-i 
diniyye ved-dünya ve ahkâm-ı dünyevîyesi hep o medâris-i ilmiyye 
mahsuludur. Şimdilere kadar tâ’lim ve teâllüm olunan ve elden ele tedâvül 
eden nice binlerce kütüb ve resâil-i mezkûr medreselerden hâsıl olmuştur. 
Fakat muktezîyat-ı zamaniyeye göre tahsili farz-ı kifâye münzelesinde 
olan sınâyi’ ve fünun-ı ticâriye ve resâmiye gibi fünun-ı nâfıa ve ulûm-ı 
cedide-i aklîyeyi tahsil ile tekmil tezyînat-ı zâtiye ve idâre-i umur-ı 
mülkiyenin mevkuf-ı aleyhi olan salifü’z-zikr fünun-ı garbiyenin medâris- 
i mevcudede tâlimi ezber-i külfet ile husul bulur. Ve bu vesileyle cehâlet-i 
müfrita ve taassübat-ı bârîde refte refte azalmış olur idi. Ve bu nezârete 
tanzîmat meclisi âzâsından ve maârif-i aliyye ashabından Mısırlı Sami 
Paşa tâyin kılındı.
(Müşârileyh dâhî medâris-i mevcude âlimleriyle tezeyyün etmiş 
takımdandır. Çünkü kendisi değil ise elbette hocası veya hocasının hocası 
medâris-i mezkûreden neşet etmiştir.

Bu münasebetle Mekâtib-i Umûmiye Nezâreti, Maârif-i Umûmiye 
Nezâreti müsteşarlığına tahvil ile, nâzın bulunan Hayrah (Hayrullah) 
Efendi’ye müsteşarlık ünvanı verildi.

1277 senesi
Takvim-i Vekayi’ye Dâir lrâde-i Seniyye

Her devletin resmî bir gazetesi olarak herkes anda görülen havâdis-i sahiha 
üzerine tashih-i efkâr ve tatbik-i hareket etmekde ve takvim-i vekayi dâhî 
devlet-i aliyye’nin resmî gazetesi tanılmakta olduğu cihetle bir vakitten 
beri tevcîhat-ı resmiyye ve husûsat-ı âdîyeden başka şey yazılmayıp bir 
vakt-i muayyende dâhî çıkarılmadığından gazete-i mezkûrenin iâde-i kader 
ve îtibarı zımnında Bâb-ı Âli tarafından ilanı tensib olunacak bazı mevad- 
ı mühimme ve nâfıa dâhî verilerek bundan böyle vakti zamanıyla 
çıkarılmasına ihtimam olunması husûsîdir. İş bu irâde-i seniyye üzerine 
Ahmed Vefik Efendi ile Maârif Nâzın Kemal Paşa ve Cevdet Efendi 
hâzıratından mürekkeb teşkil olunan komisyonda verilen kararı hâvi 
tanzim olunan mazbata mûcebince takvim ve tabhâne nezâretlerinin maârif 
nezâretine ilhakıyla takvim-i vekayinin beher hafta neşri için dâire-i 
maârifte takvim odası namıyla bir mahal tahsis iktizâ eden muharrir ve 
mütercimlerin memûrini tab’ ve temsil ettirilecek kütüb ve resâilin 
müceddeden yapılacak tarife mûcebince ehvence çıkarılması misillü ve 
sâil-i lâzimenin istihsaline ve bu hale göre açıkta kalan kadema-yı ricalden 
takvimhâne nâzın Lebib Efendi’nin kıdem ve senine hürmeten tasarruf-u 
mutasavvurden mütehassıl meblağın şehriye on beş bin guruşuyla 
müşârileyhin tekaüd edilmesine ve takvimhâne ile matbaanın müceddeden 
ıslâhıyla îcab-ı hâlin icrâsına karar verilmiştir.

1278 senesi
Teşkil-i Cemiyet-i Tıbbiye

Fen tabâbet Arap ve Yunan hükemâsı tarafından vâz’ ve tesis olunmuş iken 
mürur zaman ile Arap ve Yunan lisanları üzerine müessis olan ulûm-ı 
hekimiyenin revacına halel gelerek elsine-i garbiyeye nakl eylemiş 
olmakla tıbb-ı kadimin zan olunduğu gibi vâhî olmadığı anlaşılmak için 
tabâbet-i cedidede mahir ve tabâbet-i kadimenin istihracına muktedir 
etbâdan mürekkeb bir cemiyet-i tıbbiye tanzimat-ı meclis kararıyla irâde 
buyruldu.

Tebeddül-ü Nezâret-i Maârif Vesaire
Harem-i hümâyun masârıfat nâzın bulunan maârifmendan zamandan 
Kemal Efendi otuz bin guruş maaş ve rütbe-i bâlâ ile maârif nâzın oldu. 
Mahallî yine ehlini buldu. Nâzır-ı sâbık Mısırlı Sami Paşa’ya karîha-yı 
şâhâneden on beş bin guruş mâzulîyet maaşı tahsis kılındı.

1279 senesi
O esnada dersaâdette sınâyi mektebi teşkili zımnında yapılan komisyona 
ticaret nâzın Edhem Paşa ile Derviş Paşa ve Ermeni milletinden Agaton 
vesâir erbab-ı vukuf memur oldular. Ne yaptılar ne işlediler mâlûm olmadı.

1280 senesi 
Cemiyet-i Tedrisiye

Teksir-i esbab-ı ulûm ve maârif niyet-i hayriyesiyle her tarafta mekâtib ve 
medâris inşâ ve küşadına sai ve ikdam olunduğu sırada bazı ashab-ı 
hamiyet ve mâlûmattan mürekkeb bir encümen-i ilmî teşkiliyle erbab-ı 
havahiş ve istîdadı meccânen okutup yazdırmak ve tarih ve coğrafya ve 
hesap misillü lüzumu olan fenleri öğretmek üzere dersaâdette Örücüler 
civarında bir mektep küşad olundu. O esnada dârülfünunda dâhî umûm için 
hikmet-i tıbbiyeye ve hendeseye dâir bazı dersler açılarak erbab-ı istî’ dada 
teshilat-ı tahsiliye irâe kılındı.

Nakl-i Takvim ve Matbaa-yı Âmire Be Saray-ı Cedid
Mukaddemleri İstanbul’da matbûat-ı Osmaniye için iki dâire vardı. 
Bunların birisine (dârül tabaatü’ l-âmire) diğerine (takvimhâne) deniliyor 
idi. Mevkileri bâb-ı seraskerinin arka cihetinde Kaptan İbrahim Paşa 
Camii-i Şerifi’nin iki cânibinde idiler. Matbaa-yı Âmire cennetmekân 
Sultan Selim-i Sâlis zamanında Üsküdar’da tesis olunmuştu. Ol vakit hattat 
meşhur hâfız Osman resmî ve Arap oğlu mühendis bir Ermeni îmâliyle 
çelikten ihdas olunan ana kalıplardan alınan bakırlar ile el-hâlet-ü hâzihi 
istîmal olunan basma harflerle Üsküdar’da birçok âsar-ı müellife tab’ ve 
temsil olundu. Muahharen Firdevs-âşiyân Sultan Mahmud Han-ı Sâni 
zamanında vaka-yı hayriyeden mukaddem bâlâdan mezkûr camii-i şerif 
ittisalinde Kaptan Paşa Hamamı namıyla mâruf hamam-ı mesdud matbaa 
heyetine konularak Üsküdar matbaası edevatı oraya nakil ile (dâr’ül 
tabaatü’l-âmire) ittihaz kılındı. Bâde bin iki yüz kırk yedi tarihinde vâkıa 
Nevis Esad Efendi merhumun nezâret ve maârifetiyle müceddeden ihdas 
olunan takvim gazetesi için câmi-i mezkûrun yanında köşe başında 
kapıcıbaşılardan meşhur Musa Ağa’nın konağı cânib-i mîrîden beş yüz 
kimesneye bi’ l-mübâyaa (takvimhâne) ittihaz ve nezâreti bervechi 
muharrir Esad Efendi’ye ihâle olundu. İşte ol vakitten iş bu seksen senesine 
kadar şu iki dâirede nice binlerce küttab ve resâil vesâir evrak tab’ıyla 
teksir ve teshil-i esbab-ı maârife himmet olunmuştu. İntisar-ı maârif ve 
ulûmun esbab-ı mühimmesi olan teksir küttab ve resâil ve hususîyle 
devâir-i resmiyede sarf ve istîmal olunan defâtir ve evrak-ı resmiye ve 
kavain-i nakdiyenin günbegün ihtiyacat-ı zamaniyeye göre teksir-i envâ ve 
adadı her bir levâzımıyla beraber bir büyücek matbaanın vücudundan 
lâbüd olduğunu tâyin eyledi. Bu cihetle bâb-ı hümâyun dâhîlinde muhterik

eski mâliye dâiresinin arkasında katı vâfir masraflarla binâ ve inşâ ve 
derununa vapur makinesi ve müteaddid presler ve âlat ve edavat-ı 
müteaddide vaz’ ıyla nâtamam durmakta bulunan kavâim-i nakdiye 
fabrikasının heyet-i hazırası emr-i tabâat için münâsip olduğu 
anlaşılmasıyla matbaa-yı atika ile takvimhânenin âlat ve edavat-ı 
mevcudesi memurlarıyla beraber zikr olunan fabrikaya nakl ve ibtal ve 
nevâkısı ikmal olunarak o ana kadar İstanbul’da misillü görülmedik surette 
gayet muntazam ve her bir levâzımı mükemmel bir tabâat fabrikası küşad 
olundu. Buna maârif nâzın bulunan Edhem Paşa fevkalâde himmet eyledi. 
Yevm-i küşadında sâdr vakit Fuad Paşa ile ahkâm-ı adliye reisi Kâmil Paşa 
vesâir bazı erkân-ı memûrin-i devlet davetle hazar-ı mevcude huzurlarında 
küttab ve evrak-ı lâzımenin tab’ ve temsili için destgâhların mecmû-ı vapur 
kuvvetiyle îmalât beda ettiler. Ve destgâhların birisinde muharrir fakirin iş 
bu:
Hüdâ tahtında daim eylesin Abdülaziz Han 
Bu dâr’üt-tab ol hakan-ı zîşan eyledi tesis 
O şahın himmeti neşr-i ulûma olmada masruf 
Ulûm-ı sanata kaldı ahâli-i sanat-ı tesis
Kıt’a-yı bedîhiyesi muntab’ olur idi. Bu kıt’anın varaka-yı matbûalarından 
birer tanesi esnâ-yı seyr ve temâşâda matbaaa memuru yediyle zevat-ı 
hazıraya îtâ olunmuştur. Fabrikanın her cihetle mükemmeliyetiyle beraber 
hüsn-ü intizamı ve nazar-ı müşârileyhin sa’i ve himmetiyle memurlarının 
gayreti hazar-ı mevcude tarafından rehin tahsin olarak avdet olundu. 
İdâresine takvim ve vekayı mukabelecisi maiyet-i fakiranemde bulunan 
müderrisinden müneccim-i sânî Tahir Efendi memur oldu. Eski matbaa 
dâiresi maârif nezâreti idâresine verilerek mektep ittihaz olundu. Ve 
takvimhâne konağı taraf-ı mîrîden Mısırlı Mustafa Fazıl Paşa’ya satıldı. 
Abd-i fakir ol vakit rütbe-i sâlise ashabından takvim-i vekayi 
muharrirliğiyle matba-yı âmire sermusahhihi Edhem Tahir Efendi’nin 
rekabet su-i saayeti tesiriyle müşârileyh Edhem Paşa’nın hüsn-ü 
tevcihinden mehcur olmuştum. Müşârileyhin himmetiyle Tahir Efendi 
sonraları rütbe ve memuriyetçe pek çok terfîyata mazhar ve müddet-i 
medide maârif meclis riyâseti ve evkaf müfettişliği ve müneccimbaşılık 
gibi memuriyetlere nail ve bu sayede güruh sudur ve heyet-i âyane dâhil 
oldu. Edhem Paşa ile araları bozularak dâima mezemmetinde bulunurdu.

Maârif
Mekâtib-i mevcudenin usul-ı tâlimiye ve tedrisiyece muhtaç olduğu ıslâhat 
ikmal edilmekte ise de bunların mukassem ve mercii meclis-i maârif 
olduğundan her sınıf-ı tebaa-yı saltanat-ı seniyye etfalinin tâlimlerine

mahsus olan mekâtibin tesviye-yi müsâlahı meclis-i mezkûr ile maârif-i 
muhtelite meclisinin vezâiflerinden olduğu halde bu muhtelit meclisin 
sûret-i muntazamede tecemmu edememesi cihetiyle bunun lağvıyla biri 
mekâtib-i müslime diğeri mekâtib-i rüşdiye ve âliye namıyla iki komisyon 
üzerine müceddeden bir maârif-i umûmiye heyeti teşkil olundu. Meclis-i 
maârif bir heyet-i îtibar olunup riyâset-i maârif-i umûmiye nezâretine 
havâle ile ferâizi diniyeye mahsus olan mekâtib-i müslime-i sıbyan 
idâresiyle küttab-ı şeriyye tedkîkatına mâmur olacak heyetin başka ve 
umûma ait usul-ı tahsîliyeye bakacak heyetin ayrı olarak iki dâireye taksim 
ile birine (dâire-i mekâtib-i mahsusa) diğeri (dâire-i mekâtib-i umûmiye) 
denilerek âzâsından birisinin bu dâirelere vekâlet eylemesine irâde 
buyrularak îcapları icrâ kılındı.

1281 senesi
İhdas-ı Nezâret-i Matbûat Vesâire

Takvim-i Vekayi muharrirliği uhde-i fakiranemde kalmak üzere meclis-i 
maârif âzâlığı inzimamı ve rütbe-yi evvel-i sınıf-ı sanisi ve yedi bin beş 
yüz guruş şehriye maaş ile müceddeden teşkil olunan matbûatın nezâretine 
karîha-yı şâhâneden memûriyetim icrâ buyruldu. O vakte kadar matbaa-yı 
âmire ile takvimhâne-i edebâdan ve ashab-ı rütbe ve haysiyetden bir zâtın 
nezâretiyle idâre olunur idi. Matbaa ile takvimhânenin bulundukları bâb-ı 
seraskerinin arka cihetinden saray-ı cedide nakli esnasında nezâret-i 
mezkûre lağv ile vazîfesi maârif nezâretine ihâle ve ilhak olunmuştu. Bu 
hâl ile bir müddetçek idâreden sonra nezâret-i mezkûrenin matbûat nezâreti 
nâmıyla iâdesine hasbelmaslaha lüzum görülmüş ve abd-ı acizin müddet-i 
medide matbûat işinde vukuf ve mâlûmatım bulunmuş olduğundan mezkûr 
muharrirlikle beraber bervech-i muharrer memûriyetim icrâ buyrulmuştur.

Nakl-i Hazîne-i Mâliye
Ayasofya Camii Şerifi karşısında dârülfünun nâmıyla inşâ olunup hâli 
bulunmakta olan ebniye-i cesime mâliye hazînesinin ziyâdesiyle harap 
olması ve dârülfünun dâiresinin mevkice hazîne ittihazı münâsip olacağı 
mütâlaalarıyla mâliye hazînesi oraya nakl olundu. Bu münâsebetle Sultan 
Mahmud Han türbesi civarında köşe başında kâin mîrî fürûni mahâl-i 
İstanbul’un vâsatında bulunduğundan oraya müceddeden muhtasarca 
dârülfünun inşâsıyla ulûm ve fünun-ı nâfianın orada tedrisine (Medrese 
kıtlığı mı var? Ayasofya, Sultan Ahmed, Köprülü Oğlu gibi civarda 
bulunan medreselerdeki dershâneler ne güne duruyor?) karar verildi. 
Mâliye hazînesine bâr olmamak bu dârülfünunun mesârif-i inşâiyesine 
kal’a-yı zemin arsalarından husule gelecek paralar (hülyâ bu ya) karşılık 
tutuldu.

Baksı, E. (2021). Tanzimat’tan Sonra Türkiye’de Maârif Teşkilatı (Lütfi Efendi).
ANKARAD, 2(4), 555-586.

562

1282 senesi



Baksı, E. (2021). Tanzimat’tan Sonra Türkiye’de Maârif Teşkilatı (Lütfi Efendi).
ANKARAD, 2(4), 555-586.

Cemiyet-i Tercüme
Maârif-i Umûmiye Nezâreti maiyetinde bairâde-i seniyye tercüme 
cemiyeti nâmıyla bir heyet-i mükemmele teşkil olundu. Buna erbab-ı 
ehliyet ve liyâkatinden memur olan zevatın esâmîsidir.
Posta Nâzın Kadri (Esbak başvekili Kadri Paşa merhumdur.) Miralay 
Mehmet Bey, Ohannis Efendi (Dîvan-ı muhâsebat reisi iken vefat eden 
çamıçtır.) Sakız Ohannis Efendi Macid Bey ve Ohan Efendi (adliye 
müsteşarı iken fevt olmuştur.) Kaymakam Nuri Bey, Kaymakam Ömer 
Bey tercüme odası halefasından Hilmi Efendi ve Sadullah Bey (Viyana 
sefiri iken vefat eden Sadullah Paşa’dır.) Rıfat Bey Meclis-i Vâlâ 
mütercimlerinden Doktorzade Aleksandır (Hâriciye Nâzın esbak hâlâ yani 
1311’de Sisam Beyi bulunan zatdır.) Müstaiddan ketebeden bazı efendiler 
dâhî cemiyetin umûr-ı tahririyesine alındılar. Bu kadar tertibler, intihablar, 
teklifler üzerine meydana ne eser konuldu mâlûm değildir. 
Mûmâileyhinden yalnız Hilmi Efendi başlı başlına tarih-i umumiden bir 
iki parça tercüme meydana çıkarabilmiştir.

1283 Senesi 
(İhdas-ı Mekteb-i Tıbbiye-i Mülkiye)

Mekteb-i Tıbbiye’den senebesene yetişmekte olan etbâ-yı tabâbet-i 
askeriyeden istihdam olunmakta iseler de bunlar henüz derece-i kifâyede 
olmadıklarından alaylarda istihdam için ecnebi tabiblerinden istiğnâ hâsıl 
olamadığı misillü taşralardan dâhî memleket tabibi istidâsıyla peyderpey 
işaret vuku’uyla oralara dâhî zarûrî ecnebi doktorlar tâyin olunmakta idi. 
Bu hâlin devamı tecviz olunmadığından memâlik-i mahrûse-i kasabat ve 
şehirleri için mülkiye-i tıbbiye nâmıyla doktorlar tâyinine hâcet mes 
eyledi. İş bu tabiblere mahrec olmak üzere o esnada mekteb-i tıbbiye-i 
mülkiye nâmıyla müceddeden bir bab mekteb teşkil ve tesis kılındı. 
Sühûlet tahsili mûcib olarak vatan ve memleket lisanıyla tâlim ve teallüm 
olunmak üzere mekteb-i mezkûrda okunacak tıp ve eczacılık dersleri lisan
ı Türkî ile tâlim olunmasına karar verilerek iktizâ eden küttab-ı tıbbiyenin 
Türkçe’ye tercümesi için erbab-ı mâlûmat ve cemiyetten mürekkeb bir 
heyet-i ilmiye-i tıbbiye teşkil edilerek îcabları icrâ kılındı. Bundan mâadâ 
hendese-i mülkiye ile ıslâh-ı sınâyi nâmlarıyla iki mektep daha teşkil 
olundu.

Mevad-ı Maârif
Sene-yi hâliyede taşralarda inşâ olunan bazı mekâtib-i iptidaîden mâadâ 
Merzifon, Erzincan, İstanköy, Kartal, Midilli’de beş bab mekâtib-i rüşdiye 
teşkil olundu. Mekâtib-i rüşdiyede etfal-i gayrimüslimenin dâhî kabulü 
usûl-ı ittihaz kılındı. Müstakil mektep inşâsına müsâade olmayan bazı

küçük karyelerde hemcivar karyeler birleşerek iki üç karye arasında birer 
sıbyan mektebi yapılmasına Rumeli eyâleti dâhîlinde kâin bazı kûra-i 
müslimede karar verilmişdir.
Sıbyan mekteplerinden rüşdiyelere alınacak şâkirdan için vaz’ olunan usûl- 
ı cedideye tatbiken lâyıkıyla ibâreyi bilmeyenlerle Türkçe’de melekesi 
olmayanların mekâtib-i rüştiyeye kabul olunmayacakları îlân kılındı. 
Meşâhîr-i dersaâdetten ve müderrisinden hoca Mustafa Efendi irâde-i 
mahsuse-i hazret-i padişahî ile meclis-i maârif âzâlığına memur oldu.
Sinleri büyük adamlardan okuyup yazmaları olmayanlara akaid-i 
dînîyeleriyle rakam ve hesap gibi her şahsa lüzumu olan bazı şeyleri tâlim 
için çarşı pazar açılmazdan evvel pazar çarşamba günleri küşad olunmak 
üzere cemiyet-i tedrisiye nâmıyla dersaâdette Sultan Bayezid civarında bir 
mektep teşkil etmiştir.

Gazete
Cümle-i muhassenat-ı asrîyede olmak üzere (Sıhhatnemâ) nâmıyla haftada 
iki defa dersaâdette neşr olunur. Türkçe bir tıp gazetesi ihdas olundu. Bu 
gazetede hıfz-ı sıhhat ve devam-ı tedrisatı ve âfiyete ve menâfi ve fevâid-i 
umûmiyeye dâir fıkarat-ı hakîmâne derç ve tastir olunacağı îlân kılındı ve 
cemiyet-i tıbbiyye-i Osmaniyye nâmıyla bir cemiyet dâhî teşekkül eyledi. 
Eyâlâtca teşkîlât-ı cedideden dolayı bazı mahallerde eyâlet gazeteleri tab’ 
ve neşrine şuruh olunduğu misillü bir tarafı Arabî diğer cânibi Fransızca 
olarak Cebel-i Lübnan’da dâhî bir gazete ihdas olundu.
Henüz ve maârifin neşri tezâyüt ettikçe matbûattın dâhî ona göre envâ-i 
teksir ederek buna lüzum gelen kâğıt sarfiyatının dâhî çoğalması tabiîdir. 
Öteden beri kağıtlar eski paçavralardan îmal olunagelip başka şeyden kağıt 
yapıldığı o vakte kadar işitilmemiş idi. O esnada Londra’da samandan 
kağıt yapılıp o kağıtla bir gazete çıkarılmaya başlanmış olduğu misillü 
Amerika’da dâhî ağaçtan kağıt imâli seri meydana çıkarılmış ve hatta 
bunun için yapılan fabrikayı seyre dâvet olunan misafirlerin hîn-i 
vürutlarında bir büyük servi ağacı fabrikaya verilip avdetlerinde bu ağaçtan 
mâmul birer top kağıt gelen misafirlere hediye verilmiş imiş.

1284 Senesi 
Maârif

Sene-yi sâbıka-yı maârif bahsinde bir nebze beyan olunduğu vecihle bir 
müddetten beri teksir-i mekâtib-i teshil-i husul avârif ve mekâsib 
hususlarına devletçe masruf olan mesâî ve kayda şâyan teşekkür-ü müessir 
memduhadandır.
Erbab-ı maârif ve ulûmdan bazı ashab-ı hamiyet ve gayret taraflarından 
cemiyet-i tedrisiye-i İslamiye nâmıyla dersaâdette bir mektep küşad

olundu. Bu mektepte usûl-ı cedide-i tâlimiyenin icraâsı için sinleri hadd-i 
buluğu aşmış yirmişer otuzar yaşlara basmış hademe ve esnaf takımından 
bazı kesan kendi işleri vaktinden evvel sabahları mekteb-i mezkûra devam 
ile zarûret-i dînîye ve dünyevîyelerini ve az vakitte mehmâemkan okuyup 
yazmak ve ahz ve itasını zabt edecek kadar defter ve hesap tutmayı 
öğrenmekte idiler. Bu emr-i hayrın birinci müessisi maârif nezâreti 
memurlarından Cevdet Efendi nâmında bir zât-ı hamiyetsıfattır.

İhdas-ı Müze
İstanbul ve memâlik-i mahruse-i şahânenin bazı taraflarında bir takımı 
meydanda ve çoğu taht-el türab yıllarca mestur ve metrûk kalan âsâr-ı 
kadimeyi ecnebiler gelip gözümüzün önünde çıkarıp memleketlerine 
aşırdıkları ve bu âsâr-ı kadimeden tarih ve sanatça fevâid-i kilise 
istihsaliyle beraber müzehânelerini -tezyin ve imlâ eyledikleri derkâr idi. 
Fıkdan-ı mâlûmat sebebiyle âsâr-ı atikanın elde edilmesi yolunda bir günen 
hareketimiz olmadığı misillü ele geçen antikaları bozup kıra geliğimiz dâhî 
meydanda idi. Hatta yakın vakitlere kadar Anadolu’nun bazı taraflarından 
eski zamanlardan kalma tiyatrolar harabeleri ve yekpâre mermer ve 
somakiden mahkûk ve mâmul başları kırılmış arslan kaplan gibi bazı 
hayvânat resimleri çeşme başlarında ve duvar köşelerinde ve aralarında 
görülür ve zamâne heykeltraşlarının hayretini mûceb olan şeyler adi taş 
parçaları gibi kullanılır idi. Avrupalılar ile kesb-i maârife ve ülfet 
semeresiyle bu misillü şeylerin kadri mâlûm olmaya başladığı sırada o 
misillü âsâr-ı kadimenin cem’ine mahsus olmak üzere cennetmekân Sultan 
Mahmud Han-ı sâni hazretlerinin türbe-i şerifleri karşısında müzehâne 
nâmıyla bir mahâl tahsis olundu.

Dârülfünun
Mekâtib-i ibtidâiye ve rüşdiye ve harbiye ve bahriye ve sınâia gibi 
mektepler küşadıyla tâ’mim ulûm ve maârife hasr-ı enzar-ı dikkat 
olunmakta ise de bunlardan çıkan talebe içinden fünun ve ulûm-ı aliye 
tahsiline heveskâr olanlar için Avrupa’da olduğu misillü o vakte kadar bir 
dârülfünun ebniye-i teysire rû-nümûn olamamıştı. İktizâ eden muallimleri 
Avrupa’dan celb olunmak ve derununda bulunan askerî îdâdî şâkirdanı 
mensup oldukları mekteb-i harbiyeye nakl edilmek üzere Galatasarayı’nın 
bir mükemmel lise yani dârülfünun ittihazına muallimlerin hîn-i 
vürudlarına talebesinin intihab ve cem’ine karar verildiği ilân olunmuştur.

1285 senesi
Rasathâne

Hevâ-yı nesiminin bulunduğu hâli yani rüzgâr vapurların hareket ve seyrini 
tahkik ederek ve birbirine haber vererek bundan hâsıl olan mâlûmatın

neşriyle seyr-i sefâine emniyet verecek bir hizmet ihtirâ’ olunmuş 
olduğundan Karadeniz ile Bahr-i sefid sevâhilinin kıtaat-ı muhtelife-i 
mahalliyesinde hevâ-yı nesiminin her gün bulunduğu hâli telgrafla 
bildirilmek için bir münâsip yerde rasathâne inşâsına irâde buyruldu.

Maârif-i Dârüşşafaka
Dersaâdette Sultan Selim civarında taraf-ı mîrîden mûbayaa olunan 
konağın mektep heyetine tahviliyle beyu iken erâmil eytam-ı müslimeye 
mahâl-i feyz ve terbiye olmak üzere dârüşşafaka nâmıyla tehyie-i esbab-ı 
lâzımesine şürû’ olundu. Bunun için taraf-ı şahâneden ve vükelâ ve 
memûrin ve ashab-ı hamiyet câniblerinden az müddet zarfında hâsıl olan 
iânat-ı külliyeden başka hidiv Mısır İsmail Paşa tarafından dâhî iki bin lira 
iâne edildiği gazetelerde görülmüştür.
Galatasaray nâmıyla müştehir olan binâ-yı dilnişin dâhî mekteb-i sultânî 
ünvan-ı maârif nişanı ile teşkil ve tezyin olunarak küşad olundu. Küşadına 
müteâkib üç gün içinde alınan şâkirdanın adedi yüz elliye bâliğ olmuştur. 
Derslere hemen bed’ olunarak müdürlüğüne De Salve nâm hünerver tâyin 
olunmuştur. İkinci müdürlüğüne altıncı dâire muhâsebecisi Süleyman 
Efendi getirilmiştir. Mekâtib-i sıbyaniyenin dâhî ıslâhı için muallim 
yetiştirilmesine görülen lüzuma mebnî dersaâdette bâb-ı seraskeri 
civarında hâli durmakta bulunan atîk-i matbaa-yı âmire dârülmuallimin 
ittihaz kılındı.

1286 Senesi
Kaptan ve Orman Mektebi

Galata Arap Camii havâlisinde müceddeden bir binâ inşâsıyla muvakkaten 
orada kaptan mektebi ittihaz ve küşad olunduğu misillü mâliye hazînesi 
derununda dâhî bir bab orman mektebi küşadıyla memûrin-i lâzimeleri 
tâyin kılındı. (Her şey ibtidâsından güzel başlamak ve sonra arkasını 
bırakıp boşlamak âdeti bunu da hakladı.)

Maârif
Kız mekteplerine muallimeler yetiştirilmek için dersaâdette dâr’ül- 
muallimaât nâmıyla bir medrese küşâd olundu. Meclis-i kebîr maârif-i 
idâre ve ilmiye nâmlarıyla iki daireye bi’t-taksim idâre dairesine Münif 
Efendi ilmiye meclisine liva Tahir Paşa tâyin kılındı.

Maârif
O vakte kadar sıbyan mekteplerinde zükûr ve inas birlikte tâlim olunup kız 
çocuklar için ayrıca mektepler yoktu. Tervic-i esbab terbiye-i umûmiye 
sırasında bu husus dâhî maârif nezâret-i cânibinden nazar-ı îtinâya alarak 
bervech-i muharrer mahallât mekteplerinde erkek ve kız çocukların tefriki 
ile başka başka ve usûl-ı cedide üzere tâlimler için münâsip muallimler

tâyini ve etfal-i inas için ol emirde dersaâdetin mahâl-i münâsibesinde yedi 
bab inas rüşdiye mektebi küşadı hususlarına îtinâ olunmuştur. İş bu 
mekteplerde etfal-i inasa lüzumu kadar Arabî, Farsî ve riyâzî derslerden 
başka hutut ve nakış tâlim olunmasına karar verilmiştir.

Maârif
Mekatib-i mevcudenin ıslâh-ı intizamat-ı hâzıra ve teksir adâd-ı hâliyesi 
zımnında ittihazı îcab eden tedâbiri şâmil şûrâ-yı devlet-i maârif 
dâiresinden bi’t-tanzim makrun müsâade-i seniyye buyrulan 
nizamnâmenin hülâsa-i müedasıdır.
Mektepler üç sınıfa tertip olunup bir sınıfı sıbyana tahsis yani mahalle 
mekteplerinin ahval ve usûl-ı tedrisiyeleri tâdil ve tevsî’ olunmasını 
Bir kısmı rüşdiye mektepleri olup bunların da kavâid-i tâlimiyeleri tâyin 
kılınmasını
Kısm-ı diğeri mekteb-i sultânî usûlü üzere tesis edilecek mektepler olup 
adedinin miktar-ı kifâyeye eblağ kılınmasını
Her nev’ i mekteplerde tedris olunacak dersleri maruf ve muayyen olarak 
herkes evlâd ve etfâlini mekteplere devam ettirmeye icbar ve bu babda 
mümânaat ve muhâlefeti görülenler derecesine ve hareketlerinin 
tekerürüne nispetle beş guruştan yüz beş guruşa kadar ceza-yı nakdî 
ahzıyla mücâzata giriftar edileceğini mu’lindir.
(Hatıra) Bu tertip üzere tutulacak usûle diyecek yok. İcrâsına gelince târiz 
olunacak sözler çoktur.

Gazete
O esnada bir tarafı Türkçe diğer cânibi Arapça olarak Zevra nâmıyla 
vilâyet gazetesi tab’ ve neşrine ibtidar olunmuştur. Mukaddimesi pek güzel 
kaleme alınmış şâyan-ı mütâlaa âsâr-ı nâdîredendir.

Maârif
Mekâtib-i mevcudede tedris olunmakta bulunan derslerin mâfevkinde 
olarak bazı ulûm ve fünun-ı nâfia tâlim olunmak üzere dîvan yolunda inşâ 
olunan dârülfünuna girmek arzusunda bulunan talebenin bad’el-muâyene 
kayıt ve tahrirleri zımnında açılan meclis imtihana beş on gün zarfında her 
sınıftan binden mütecâviz şâkirdan izhar-ı rağbet ederek bunların içinden 
dört yüz elli neferi evsaf-ı matlûbede bulunduklarından kayıt ve kabul 
olunmuşlardır.

Tâyin Olunan Muallimler
Selim Efendi, Mahmud Efendi, Halid Bey, Kerim Efendi, Aziz Bey, 
Ahmet Kâmil Efendi, Tevfik Bey, Mösyo Kostantini’dir.

Esâmî-i Fünun

Edebiyat, Fransızca, târih-i umûmi, coğrafya, hesap, resim, mantık, ilm-i 
hukuk. Bu ilimler haftada dört gün tedris olunacaktır. Bu tertîbatın 
tekemmülünden sonra zikr olunan dârülfünun gayet teklifli şâşaa ve şâyan- 
ı takdir bazı zevat tarafından îrad olunan nutuklarla küşad olundu.

Maârif
Sene-yi hâliye ramazanın nısf-ı âhirinde geceleri saat üçten dörde kadar 
umuma mahsus dârülfünunda dersler takrir olunmasına verilen karar 
mûcebince icabı icrâ kılındı.
(Mukarrerler) Tahsin Efendi heyet-i âlim ve ekber ve asgar nâmütenâhî 
dersleri
(Mûtarıza) Ne münâsib intihab-ı halkın leyâli-i mübârekede bu mâkule 
türrehat ile akîdelerini bozmak (?) ne büyük fezâhattir. Bu misillü serâir-i 
hükm-ü tıbbiye dersleri havas-ı müntehibâta mahsus olduğu halde umuma 
neşrinin muvâfık-ı hikmet olmadığını adem-i mülâhaza ile kendilerini 
erbab-ı hikmetten addedenler yine kendileri o hikmete karşı harekette 
bulunmaları taaccüb olunacak şeydir. İntihâ 
(Cevdet Efendi) Mıknatısîyet arz-ı hayvanî (nağmeten
uhrâ)

silsile-i hayvânat fih-i mafih
makineler erbabına

Rıfat Bey 
Tevfik Efendi 
mahsus 
Vahid Efendi 
Münif Efendi 
demeli 
Emin Efendi 
Aziz Efendi 
bilmem 
Selim Efendi 
ister
Aziz Efendi 
elzem

mekabirin sahih-i tesiri 
terk-i sanâyi ve menâbi-i servet

hevâ-yı nesimi 
ittihad-ı kuvâ-yı tıbbiye

seyyârat

emzice ve ikâlim

iş ola 
bak buna ne

havadan şey 
kime yarar

Epeyce kol kanat

lazım değil

Ramazan’ ın on beşinden ahirine değinine kadar gecesine kadar on iki gece 
demektir. Bu on iki gecede bir saatten on iki saat eder. Bu on iki saat 
zarfında bâlâda tâdad olunan fünun ki mekâtib-i aliyenin birinci 
derslerindendir. Bunların hepsinden o müddet içinde ders gösterilmeye 
cüret-i kadr dünyada muhâlif hikmet bir keyfiyet var mıdır?

1287 Senesi
Küşad-ı Kulüb

Avrupa’da kulüb tâbir olunur. Encümen-i ülfet ve mecmu-ı fezâil ünsiyet 
için der aliyede öyle bir encümen küşadı (bizde de kahvehâneler taşralarda 
köy odaları vardır ki bunlar da mahal ülfettir. Farkları şampanya yerine 
pekmez nardan şerbetleri espermeçet yerine çıra ışıklarıdır.) Beyn’el- 
vükelâ tezekkür olunmuştu. Muahharen bunun için sandıkçılarda Asım 
Paşa konağı bi’ l-istîcar levâzımı istihzar olunarak ramazan-ı şerifin ilk 
ahşamı şûrâ-yı devlet reisi Kâmil ve Mehmet Rüşdî ve mâliye nâzın Fazıl 
Mustafa Paşa ile sâir vükelâ hazır oldukları halde küşad olundu. O gece 
saat beşe kadar her vâdîden musâhabat ile imrar-ı vakit olunmuştur. 
(mûtarıza) ramazan-ı şerifin ilk gecesi küşad olunduğuna nazaran 
ramazan-ı şerif ile tebrik olunmuş olur. Fakat terâvihlerin nerede edâ 
olunacağına dâir söz geçmemiştir.

Maârif (Dârüşşafaka)
Dersaâdette Sultan Selim Cami-i Şerifi civarında erâmil ve eytam-ı 
müslimenin tâlim ve terbiyesi zımnında leylî ve nehârî olarak 
(dârüşşafaka) nâmıyla müceddeden bir muntazam mektep küşad olundu. 
Bunun binâ ve ihyâsına olunan iânat-ı külliyeden başka masarıf-ı 
dâimesine karşılık olmak üzere eski ve yeni mâliye dâireleri ve bâb-ı 
seraskeri tahtında ve pişgâhında inşâ olunan dükkânlardan şehriye hâsıl 
olacak bedelat-ı nakdîye-i icâriyenin mekteb-i mezkûra tahsisine irâde 
buyrulmuştur.

Dârülmuallimat
Muhsinat-ı asriye cümlesinden olarak kezâlik dersaâdette küşad olunan kız 
mekteplerine kadın hocaları yetiştirilmek için (dârülmuallimat) nâmıyla bir 
mektep tanzim ve küşad olundu ve resm-i küşadı pek tantanalı icrâ olundu. 
Buna dâir hîn-i küşadda maârif nâzırı tarafından îrad olunan nutuk gayet 
mânîdar âsâr-ı nâdireden idi.

û1-^^ û *^" w-ÜUé jjL-o âj o1̂ >- ^ >» t ij-jj »ai*-̂ О-Ь
HAV

^ ^ ° J v * ^ "  J .

Al-/  О̂ ь-yw-l ^ J j j t  *ЧЛ 7̂̂ *̂ —-* ı£_/£̂  ejJùy
•jjL>--C-? ‘"̂ 'X  ̂У~ У* / -b '“ ') *

Ul>*Î il>ıt ^ tjU oej jLäsxL-I

4И L _ ^U-a.» ^ > 1  Olej J J 4̂  15-?  J с£^>^
j45Cj o Û Oŵ jl JU ^jbjljlучри  ̂ yU<

jLl5^^-A^v5^tjXftiyJi jLa*  ̂ vjj} w’b-1-м
ta\ o ®j ^  \<üı jJj l

jALiL >  j  ̂ _• y lj -Cı>-<Jjl

585

(<ÂÂ-^'jb) ^ L *

j  ^ —• f^ J j jcJL-jUıJL AjtöU-*,p

